
					ఈ పుట అచ్చుదిద్దబడ్డది


క. “ఐనను వృష్ణి కుమారులు

    పైన గనంగలరు పోటువాసులు; పోరెం 

    దైనఁ బొసఁగ కున్నె దురభి 

    మానము కౌరవుల యెడల మల్లడిలంగన్.”



క. కల దంతశ్శత్రుచయం

    బలఘు బలం బాప్తవేష మతిమానుషమై 

    యలమంచు నెంత వారల 

    వెలి శత్రుల వేతకు వాఁడు వెడఁగు దలంపన్.”



క. కావున శత్రుని మిత్రుఁగ

    నే వెరవుననైనఁజేయు నేర్పరి బలియుం 

    డావల నంతశ్శత్రుల 

    కావర మణఁగింపగలడు కాల మలవడన్.



క. “ఎఱుఁగనియ ట్లొరు నడుగుట

    మఱుఁగుపఱచి దైవ జన్మ, మానుష లీలల్ 

    నెఱుపుటగా కీ వెఱుగని 

    పరమార్థం బొండు గలదె ప్రజ్ఞాననిధీ.”



క. ఎద్దానికైన మీరలు

    దిద్దక మముబోంట్లు నిజము తెఱ వెఱుఁగుటగా 

    దద్దారి గనక వట్టివి 

    సుద్దులు నేర్చితిమి; యగునె సూక్తులను బనుల్.



క. “వసు దేవుని బిడ్డలు మీ

    రసదృశ మహిమానుభావు లాప్తులు చెంతన్ 

    వసియించి, కొంతకాలము,

    పసగల సద్వస్తు వొకటి పట్టఁదలఁచితిన్.”

		 ఈ పేజీలో చివరి మార్పు 27 ఆగస్టు 2019న 07:55కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

